
Хăрушă вăрçă пуçласа

Пире тăшман тапăнсан

Совет халăх кар тăрать,

Фашиста çапса аркатать.

Пур çыравçăпа поэт

Алла повестка илет.

Кашни поэт-патриот

Сăввисемпе кĕрешет.

Тӳпере «Юнкерс» кĕрлет,

Яков пичче ăна илтмест,

Фашист бомба пăрахать,

Поэт тăрăшсах çырать.

Траншейăна чĕтретсе

Снаряд çумра шартлатать,

Куçа-пуçа хупласа

Йăлтах çунма тытăнать.

Лутăрканнă кăвак хут

Ялкăшса çунма пуçлать,

Татăк-кĕсĕк кăранташ

Алăран тухса тарать.

Урăх хут татăк тупса

Каллех  кăранташ тупать.

Чĕркуçи çине хурса

Сăвва малалла тăсать.

Шăп та лăп тăват çулталăк

Утнă вăрçă хирĕнче.

Юн, тар шăрши те саплăк

Юлнă унăн асĕнче.

Пăшалпа та перопа

Çапăçнă вăл тăшманпа.

Тăван ялпала çĕршывшăн,

Чыспала ирĕклĕхшĕн.

Ухсай Яккăвăн çăлтăрĕ

Пире çул кăтартать.

Ялкăшакан кăвайчĕ

Пурне те ăшăтать.

  